
هونەرمەند حەسەن شەریف: 

لە باكووری كوردستان راپەرینێكی 
گۆرانی دەستیپێكردووە و لە 

باشوور بە پێچەوانەوەیە

 لە رۆژە 
ناخۆشەكاندا بە دەنگ و 
گۆرانیەكانی بەرگری لە 
وشەی كوردی كردووە و 
لە ون بوون پاراستوویەتی، 
بە دەستێكی چەكی 
بەرگری لە خاك و 
بەدەستەكەی دیكەی 
سازی هەڵگرتووە و 
گۆرانی بۆ ئازادی و 
كارەساتەكانی كیمیا 
باران و ئەنفال چڕیوە 
و جیهانی لێ ئاگادار 
كردۆتەوە، هەر كە 
ناوی حەسەن شەریف 
باس دەكرێ مرۆڤ 
كەسێكی پێشمەرگە 
و شۆڕشگێڕێك و 
هونەرمەندیكی بیر دیتەوە 
كە لە هەردوو مەیدانەكە 
سڵی نەكردۆتەوە، دوای 
ئازادبوونی وڵاتیش 
گۆرانی بۆ ئاوەدانی و 
زیندوو كردنەوەی كلتوری 
رەسەنی كوردی گوتووە 
و بە هەمان گوڕ و تینی 
خەباتی پێشمەرگایەتییەوە 
بەردەوام بووە بۆیە 
دەتوانین بڵێین حەسەن 
شەریف هونەرمەندی 
هەموو قۆناغەكانە و 
هەمیشە بەدوای خزمەت 
كردنی هونەر و پەیڤی 
رەسەنی كوردی گەڕاوە 
بۆ ئەوەی لە رێگای 
هونەرەوە خزمەت بە 
نەتەوەی كورد و كێشە 

رەواكەی بكات.

دیمانە/ خەلیل بلەیی
Xalil2001@yahoo.com

* ماوەی چەند س������اڵێكە تۆ بەردەوام لە كوردستانی، بەڵام 
بۆچی بە یەكجاری ناگەڕێیتەوە كوردستان ؟

- هەمیش������ە بیر لەوە دەكەمەوە كە بگەڕێمەوە كوردس������تان، 
نام������ەوێ بڵێم گەڕانەوە، چونكە من هەر لە كوردس������تانم، حەز 
دەك������ەم بە یەكجاری لە كوردس������تان بمینێم������ەوە، بەڵام هەندێك 
مەس������ەلەی تایبەت هەی������ە بە ژیانی من و هاوس������ەرەكەم وەك 
نیشتەجێ بوون و دۆزینەوەی كارێك كە ببێتە مایە پەیدا كردنی 
بژێوی ژیان لە كوردس������تان ئەمانە رەنگە رێگر بن، من بەدوای 
دەرفەتێكدا دەگەڕێم كە تێیدا بتوانم خزمەتێك پێش������كەش بكەم 
ل������ە رێگای كەناڵێكی تەلەفزیۆنی ی������ان بەرنامەیەك، هەروەها 
هاوسەرەكەم ئێستا سەرقاڵی خوێندنە و دوای ماوەیەك رەگەزنامە 

وەردەگرێت.
* هەندێ������ك ل������ە هونەرمەندان ت������ا ئەو كاتەی ل������ە دەرەوەن 
ناوبانگێكی باش������یان هەیە و خۆشەویستی جەماوەر بۆیان بێ 
س������نوورە، بەڵام كاتێك دەگەڕێنەوە ئەو خۆشەویستییە نامینێ، 

تۆ پێت وایە ئەمە لە ئەنجامی چییەوە بێت؟
- من پێموایە پێویس������تە مرۆڤ لە چوارچێوەی كەسایەتی 
خۆیدا بمینێت جا چ لە دەرەوەی كوردس������تان بێت یان لێرە بێت، 
س������وپاس بۆ خوا من پێشتر لێرە دەستم بە كاری هونەری كردووە 
و پەیوەندی������م بە رێزەكانی شۆڕش������ەوە ك������ردووە و ئەنفالم بینیوە 
و چووم������ە هاندەران و گەڕاومەتەوە، و لە هەر ش������وێنێك بووبم 
پێویس������تە مرۆڤ هەمان سەنگی خۆی رابگرێت، هەندێك لەو 
كەسانەی كە گۆڕانكاری لە كەسایەتییەكەیاندا بەدی دەكرێت 
و س������ەنگی خۆیان لە دەست دەدەن و هونەرەكەیان سووك دەبێت، 
من پێموایە دەمە بۆ خودی ئەو هونەرمەندە دەگەڕێتەوە كە زۆر 

پێویستە هونەری خۆی رابگرێت و سەنگێكی بۆ دابنێت.
* تۆ چەندین قۆناغت بینیوە وەك شۆڕش و پێشمەرگایەتی 
و راپەرین و هاندەران، ئایا چ جیاوازییەك هەیە لەنێوان ئەم سێ 

قۆناغە كە شایەنی باس كردن بێت؟
- ئێمە كاتی خۆی لە رێگای هونەرەوە بە دەنگی خۆمانەوە 
بووین ب������ە خزمەتكارێك بۆ دەربڕین������ی دەرد و ئێش و ئازاری 
میللەتەكەمان وشۆڕش������ەكەی، بە گوێرەی بارودۆخی ئەو كات 
تواناكانی ش������ۆڕش لە رووی میدیاكانەوە سنووردار بوون تەنیا 
رادیۆمان هەبوو لەگەڵ ساز كردنی چەند ئاهەنگێكی نەتەوەیی 
و حزبی، كاتێك ئێمە دوای ئەنفال روومان لە كەمپەكانی باكووری 
كوردستان بووین لە دیاربەكر لەوێ خەڵكی دیكەی پارچەیەكی 
دیكەی كوردستانمان ناس������ی، بۆ من لە رووی هونەرەوە ئەمە 
هەنگاوێكی زۆر گەورە بوو بەتایبەتی لە بەرهەمی هیرۆشیما 

كە لە كارەس������اتی كیمیا بارانكردن������ی هەڵەبجە تۆمارم كردبوو، 
دوای ئ������ەوە قۆناغ������ی راپەرین دەس������تی پێكرد ك������ە ئەمەش 
هەنگاوێك������ی دیكە ب������وو، دوای راپەرین من چوار س������اڵ لێرە 
مامەوە ئینجا رووم لە هاندەران كرد، لەوێ من توانیم س������وود لە 
تەكنیك و پێشكەوتن وەربگرم بۆ هونەرەكەم و بوونی خۆم لەنێو 
كوردەكانی هەموو ناوچەكانی كوردستان بسەلمێنم و ناوبانگێك 
ب������ۆ خۆم دروس������ت بكەم،هەروەها ل������ە رووی تەكنیك و توانای 
ئابووریشەوە بۆ هونەری من پاڵپشتێكی زۆر بوو، ئێستاش زۆر 
كەناڵ������ی تەلەفزیۆنی و كۆمپانیا هاوكارییان كردووم بۆ نموونە 
كۆمپانیای كوڕەك میوزیك كە بە راستی زۆر هاوكارییان كردم 
و ئەگەر كوڕەك نەبوایە نەمدەتوانی دوا بەرهەمی خۆم بخەمە 
بازاڕەوە و بڵاوی بكەمەوە ئەم هەنگاوەش چانس������ێكی زۆری 
بۆ هونەرمەندانی ئێستا فەراهەم كردووە، جیاوازییەكە لێرەدایە 
واتە هەرچەندە پێ������ش بكەوین و بەرەو دەوڵەت بوون بچین ئەوا 

دەرفەتی پێشكەوتن و ناوبانگی هونەریش زیاتر دەبێت.
* تۆ شارەزاییت لە هونەری پارچەكانی دیكەی كوردستان 
هەی������ە، چ جیاوازییەك دەبین������ی لەنێوان هون������ەری باكوور و 

باشووری كوردستان؟
- بە هۆی تێكەڵبوون و پەیوەندییەكانم ئەوەی من هەس������تم 
پێك������ردووە ئەوەیە ك������ە راپەرینێك������ی گۆرانی ل������ە باكووری 
كوردستان دەس������تیپێكردووە، لە لایەنی گرووپ و رەسەنایەتی 
و ئۆرجیناڵ������ی گوتن و دەركەوتن و كۆكردنەوەی ئەرش������یف بۆ 
نموون������ە میزۆپۆتامی������ا كە ئەرش������یفێكی زۆری كۆكردۆتەوە، 
هەروەها زۆر جار دەبینین ئ������ەو گرووپانە ئامیرێكی موزیكی 
رۆژئاواییان هێناوە لە موزیك������ی كوردیدا بەكارهێناوە بەمەش 
مرۆڤێكی ئەوروپی دەتوانی گوێی لێبگرێت و هونەری كوردی 
پێ بناسێت، بە پێچەوانەوە لە باشووری كوردستان من پێموایە 
داگی������ر كردنێكی دوژمنانەی گوێی خەڵك دەس������تیپێكردووە و 
رەس������ەنایەتی گۆرانی كوردی بەرەو ئەرابیسك هەنگاو دەنێ و 
موزیكی كوردی روحییەتی كوردی تێدا نەماوە، من رەخنەیەكم 
لە هەندێك لەو دەنگخۆشانە هەیە كە ئەو كارانەی بە كلتووری 
كوردییەوە بەستراونەتەوە نەدەبوایە بەرەو ئەو هەڵەیەی بەرن، لێرە 
گوێی خەڵك بە موزیكی بیانی داگیركراوە و ئەو گۆرانیبێژانە 
ئێس������تا دەس������ت پێدەكەن زۆر سەرس������امن بە هونەری وڵاتانی 
دەورووب������ەری كوردس������تان بەتایبەتی توركیا ك������ە هونەرەكانی 
كاریگەرییەكی زۆری هەیە من ئەمە بە پێش������كەوتن دانانێم، 
رێزم ب������ۆ هەندێك لە هونەرمەندان هەیە، بەڵام بە ش������ێوەیەكی 
گشتی ئەو خۆشەویستییە بۆ هونەری كوردی نەماوە ئەمەش 
دەگەڕێتەوە س������ەر ئەو گۆرانیبێژانە، مخابن نەمانتوانیوە سوود 

لەو ئازادییە وەربگرین كە بەدیهاتووە.
* س������ترانی كوردی بەردەوامە پێت وانیی������ە ئەمە باجێكی 

هەبێت ئەویش رەسەنایەتییە؟
- هونەری كوردی هەر لە كۆنەوە هونەرێكی قوڵ بووە وئەو 
روحییەتەی كە تا ئێس������تاش ماوە، لە رەسەنایەتی ئەو هونەرەوە 

سەرچاوەی گرتووە.
* كلیپی )بەیتا لال������ش( گۆڕانكارییەكی گەورە بوو، پێت 

وایە كلیپەكانی داهاتووت بە هەمان شێوە دەبن؟
- بۆ زانیاریتان لەم ماوەیەدا هەر بە هاوكاری كوڕەك موزیك 
و لە دەرهێنانی ش������یرین جیهانی گۆرانی )تە نەزانی(مان بە 
كلی������پ تۆمار ك������ردووە، من لەو باوەڕەم كە زۆر س������ەركەوتوو 

داوای لێبوردن لە جەماوەر 
دەكەم بۆ ئەو جلوبەرگانەی 
كە لە سەری ساڵدا پێیان 

دەركەوتم

پێشبینی دەكرێت كلیپی 
داهاتووم لە )بەیتا لالش( 

باشتر و بەرزتر بێت 
مخابن نەمانتوانیوە سوود 

لەو ئازادییە وەربگرین كە 
بەدیهاتووە

سەربەرزم بەوەی كە یەكێكی 
وەك فەقی تەیران 
یان نالی یان جزیری دووبارە 
بژێنمەوە

 

دەبێت،هەروەه������ا بە نیازم گۆرانی )ئاڤ و ئاڤ( بە ش������ێوەی 
ڤیدیۆ كلیپ لە دەرهێنانی حوس������ێن حەس������ەن تۆماربكەم و لە 
مانگی نیس������ان دەست پێبكەین و ئێستا سیناریۆش تەواو بووە، 
پێش������بینی دەكرێت ئەم كلیپە لە )بەیتا لالش( باشتر و بەرزتر 

بێت.
* جەماوەری تۆ لە هەموو تەمەنەكانە چۆن دەتوانی خۆت 
لەگەڵ لاوێك و بە ساڵاچوویەك بگونجێنی و رازییان بكەی؟

- ل������ە وڵاتان ه������ەر هونەرمەندێ������ك جەم������اوەری تایبەتی 
خ������ۆی هەیە، بەڵام لەبەر ئەوەی لەن������او میللەتی كورد چەند 
دیاردەیەك������ی تایبەت������ی هەیە،هونەری من زیات������ر لە بواری 
نەتەوەی������ی و فۆلكلۆریدا بووە و لەبەر ئ������ەوەی میللەتەكەم بە 
چەند بارودۆخێكی ناس������كدا تێپەڕی������وە من ناچار بووم مەلای 
جزیری و فەق������ێ تەیران لەگەڵ خۆمدا بە هونەر بیانژێینم، و 
لەوانەیە ئەوان لە توانای من بەرزتر بوون و پێویس������تە كارێكی 
وا بكەم ك������ە زیاتر ئەمانە بناس������رێن و كارێكی هەمە رەنگ 
پێش������كەش بكەم، چونكە زۆر لە لاوەكانمان تەنانەت قوتابیانی 
زانك������ۆش نازانن مەلای جزیری و عەل������ی حەریری و فەقێ 
تەی������ران كێن، من تەنیا دەم������ەوێ خزمەت بكەم و بەم خزمەت 
كردن������ەوەش هەموو جەماوەر لە خ������ۆم رازی دەكەم جا لە هەر 

تەمەنێك بن.
* شیعری كۆن و نوێ چ جیاوازییەكیان هەیە لای تۆ؟

- )ئاڤ و ئاڤ( بەر لە 300 ساڵ فەقێ تەیران گوتوویەتی 
من كردووم بە گۆرانی، دوای بڵاوبوونەوەی بە س������ەدان نامە 
و ئیمێلم بۆ هات داوای زانینی خاوەنی ئەم ش������یعرەیان دەكرد 
و پرسیاری خاوەنەكەیان دەكرد ئەمەش مایەی دڵخۆشی منە، 
چونكە ئەو ئامانجەی من دەمویست پێكا، بۆیە من سەربەرزم 
ب������ەوەی كە یەكێكی وەك فەقی تەیران ی������ان نالی یان جزیری 

دووبارە بژێینمەوە.
* باری كەناڵە ئاسمانییە كوردییەكان چۆن دەبینی؟

- من سوپاسیان دەكەم، چونكە زۆر هونەرمەندی پێشكەش 
ك������ردووە و زیات������ر بە جەماوەری ناس������اندوون، ب������ەڵام هەندێك 
ئاڵۆزییان تێدا بەدی دەكرێت، و زۆر جار هەموو ش������تێك قبوڵ 
دەكەن لەس������ەر حیسابی هونەر ئەمەش مەترسییەكی گەورەیە، 
كەموكوڕی هەیە و ناتوان������م بڵێم ئەم كەناڵە یان ئەوی تر، بۆ 
نموونە كوردس������تان تیڤی و زاگ������رۆس ئەگەر بە رای من بێت 
یەكێكیان بكرێتە دەنگوباس������ی بەردەوام یەكیان بكرێتە كلتور و 
سترانی كوردی و كەس������انی وای كاری تێدا بكەن كە ببن بە 

نموونەی شارەزایی و پسپۆری.
* گۆڕین������ی س������تایل و جلوبەرگ و هەموو ش������تێك بۆ 

هونەرمەند تا چەند گرنگە؟
- ئەوەی ئێمە بیستوومانە مانەوەی هونەرمەند بە ستایل و 
جلوبەرگ ئەوا كارێكی ئیجابییە، من خۆم زۆر كەوتوومەتە 
ژێر ئ������ەو كاریگەریی������ە بەتایبەتی ل������ە رووی جلوبەرگەوە 
جەم������اوەری م������ن رەخنەیەكی زۆریان لێگرت������ووم ئەویش لە 
خۆشەویستییان بووە بۆ من و هونەرەكەم و گوتوویانە نەدەبوایە 
تۆ ئەم جلە بپۆشی یان بەو شێوەیە دەربكەوێ، بۆ نموونە لە 
ئاهەنگی سەری س������اڵدا من قەت حەزم نەدەكرد بەو شێوەیە 
دەربكەوم و هەستیان بریندار بكەم و لێرەوە داوای لێبوردنیان 
لێدەكەم و هیوادارم لێم قبوڵ بكەن، چونكە هەندێك كەس ئەو 
شێوەیان هەڵبژارد دواتر هەندێكی دیكە گوتیان نەدەبوایە تۆ 

بەو شێوەیە دەربكەوێ كە منیش سەیری خۆم كرد هەر وابوو، 
دووبارە داوای لێبوردن لە جەماوەرەكەم دەكەم.

* چی نوێت لەبەر دەستە؟
- بە پشتیوانی كورەك كۆمپانیای موزیك خەریكی تۆمار 
كردن������ی ژمارەیەك گۆرانی نوێم ك������ە ژمارەیان دە گۆرانی 
دەبێت، ناتوانم كاتەكەی دیاری بكەم و بڵێم لە مانگی ئادار 
یان نیسان تەواو دەبن، بەڵام ئێستا خەریكی كاركردنین و بە 

دڵنیاییەوە دەڵێم هەر لە ساڵی 2008 دا دەبێت.

زۆر لە لاوەكانمان تەنانەت 
قوتابیانی زانكۆش نازانن 
مەلای جزیری و عەلی 
حەریری و فەقێ تەیران كێن

جەم������ال ئەمی������ن یەكێك لە 
دەرهێنەرو ئەكتەرە س������ینەماییە 
دیارەكان������ی عێراق������ە، فیلم������ە 
ك������وردی  س������ینەماییەكانی 
دەبینێت،  ب������اش  بزاڤێكی  ل������ە 
خاوەنی  تەنها  عێراق  پێیوایەش 
فیلمی سینەماییە نەك خاوەنی 
سینەما لەم دیمانەیەدا وەڵامی 
چەن������د پرس������یارێكی گۆڤاری 

گوڵان دەداتەوە.
بڵێی������ن عێراق  دەكرێ������ت   *
خاوەنی سینەماییە یان خاوەنی 

فیلمی سینەماییە؟
- عێ������راق وڵاتێك������ە فیلمی 
سینەمایی بەرهەم دێنێت و ئەو 
فیلمانە یەكج������ار كەمن ئەگەر 
جیهانییەكان  پێ������وەری  لەگەڵ 
بۆ س������ینەما بەراوردی بكەین، 
لە م������اوەی 80 س������اڵدا عێراق 
نەیتوانی زیات������ر لە 101 فیلم 
بەرهەم بێنێت، ش������تێكی دیكە 
هەی������ە زۆر گرنگ������ە ئەوی������ش 
ئەوەیە عێراق لە سەر نەخشەی 
س������ینەمایی  بەرهەمهێنان������ی 
هەرێم������ی  یاخ������ود  جیهان������ی 
كێبركێكەرێك  وەك������و  و  نیی������ە 
نەگەیش������تۆتە ئاستی جیهانی 
ی������ان هەرێمی ی������ان ناوخۆیی، 
نە لە ب������واری نمایش������كردن و 
بەشداربوونی  نە  بڵاوكردنەوەی 
جگە  عێراق  فیستیڤاڵەكان،  لە 
لەم چەند ساڵەی دوایی نەبێت 
ئەگەر نا بەشێوەیەكی بەرفراوان 
بەش������داری لە فیس������تیڤاڵەكان 
نەكردووە، ئەمەش بۆ دەرهێنەرە 
عێراقییەكان دەگەڕێتەوە كە لە 
دەرەوەی وڵات ژیانیان بەس������ەر 
دەب������رد و لەهەمان كات بەهۆی 
سیاس������ییەكانی  گۆڕانكارییە 

ئەمڕۆ.
كاتێ������ك كە دەڵێین س������ینەما 
هەیە واتە بەرهەم هەیە و هۆكارو 
ئەزم������وون هەیە،  بۆچ������وون و 
ئێمە دەتوانین بڵێین س������ینەمای 

میسری و س������ینەمای فەرەنسی و سینەمای هیندی هەیە، بەڵام 
لەگەڵ ئەوەش دەبێت سینەمای میسری لە نێوان دوو كەوانە دابنێین. 
ئەوەی گرنگە لە بوونی س������ینەما ئەوەیە ك������ە دەبێت بۆچوونێكی 

قوتابخانەیەكی  یان  سینەمایی 
سینەمایی یان هەندێك ئەزموون 
بونیادی بنێت و خاوەنی خەڵاتی 
بێت. لەگەڵ  ناوخۆ  جیهانی و 
بەرهەمهێنان  دەبێ������ت  ئ������ەوەش 
هەبێت و ئ������ەم بەرهەمهێنانەش 
دەبێ������ت خاوەنەكەی دەوڵەت یان 
ئێمەش  بێ������ت،  تایبەت  كەرتی 
نیی������ە و یەكێك  هەردووكم������ان 
ل������ەو هۆیان������ەش ئ������ەو جەنگە 
كارەساتییانە بووە كە ئەو وڵاتە 
پێیدا تێپەڕی������ووە، بەڵام لەگەڵ 
ئەوەش هەندێ������ك ئەزموونی تا 
رادەیەك باش هەیەو لە كۆتایی 
س������اڵانی پەنج������او س������ەرەتای 
حەفتاكان  و  شەس������ت  ساڵانی 
لەدوای  ب������ەڵام  بەرهەمهاتووە، 
بەگشتی هەمووی  ئەوە عێراق 
رووی لە پەرستنی دیكتاتۆریەت 
كرد، س������ینەما و شانۆ و رادیۆ 
و تەلەفزی������ۆن هەم������ووی بووە 
هۆكارێك بۆ كەشی پەرستن بۆ 
ئەو س������تەمكارانە، ئەگەرنا كوا 

سینەما لەو سەردەمە؟.
فیلمە  دەڕوانیت������ە  چۆن   *
عێراقیی������ەكان دوای روخان������ی 
س������ەدام حوس������ێن، ئەو قۆناغە 
قۆناغێك بووە بۆ بەرەو باش������تر 

بوون؟
خراپتربوون  ب������ەرەو  بەڵكو   -
هۆڵەكانی  ئەوەی  لەبەر  چووە، 
نمایش������ی فیلمە سینەماییەكان 
و هۆكارەكان������ی بەرهەمهێن������ان 
ئەو  تێك������دران،  و  س������وتێندران 
هۆڵانە بوونە یەكێك لە ش������وێنە 
قەدەغەك������راوەكان و بووە یەكێك 
لەو ش������تانەی كە ب������ە چاوی 
ئەوە س������ەیری دەكرێ������ت كە بۆ 
كات بەس������ەربردنە، نازانم چۆن 
دەتوانێت  ئێران������ی  س������ینەمای 
بێنێت  بەدەست  چەندین خەڵات 
و ئێران خاوەنی س������ەدان هۆڵی 
س������ینەمایی بێت و ل������ە عێراق 
سینەما قەدەغە بێت و گوناحەو 
كات بەسەربردنە لە ئایین، گشت ئامێرە سینەمایی و تاقیگەكان كە 
پارەیەكی زۆری بۆ خەرج كرابوو لە سەردەمی ستەمكار سوتێنراو و 
دزرا و ئەوەی دیكەش بردرایە وڵاتە دراوسێكان، ئەم راستییەكەیە، 

دەرهێنەری سینەمایی 
عێراقی جەمــــال ئەمــین

دەبێت گەلی 

كورد پشت بە 
سینەما ببەستێت 
بۆ گەیاندنی ئەو 

زوڵم و زۆرداریەی 
بەرامبەری كراوە

هەڤپەیڤین: پەسار فایق

لەدوای ئەوە عێراق بەگشتی 
هەمووی رووی لە پەرستنی 

دیكتاتۆریەت كرد، سینەما و 
شانۆ و رادیۆ و تەلەفزیۆن 

هەمووی بووە هۆكارێك 
بۆ كەشی پەرستن بۆ ئەو 

ستەمكارانە

بەڵام ئەگەر مەبەس������تت بەو دۆخەیە كە بەرەو باش������تر چووە بەرەو 
ئازادی رای دەربڕین، ئەوا زۆر راستە، بەڵام كێ لەمە سوودمەندە؟ 
ئ������ەوان رێژەیەكی زۆر كەمن، ئەوەی خ������ۆی فیلمێك بەرهەم بێنت 
و لەس������ەر ئەرك������ی تایبەتی خۆی بێت، رەنگ������ە دووچاری زەرەرو 
زیانی زۆر گەورە بێت. س������ینەما دەبێت بچێتە ناو گرتۆخانەكانی 
دەرهێنەرو شۆڕشگێرو تیرۆریست یان نێو ئەمەریكییەكان بۆ ئەوەی 
كار بكات و بەرژوەندی و ئەو راستییە بگەیەنێتە خەڵك، بەڵام كێ 
دەتوانێ������ت ئەمە بكات، لەبەر ئەوەی ئەوانەی ناویانم هێنا ئەوان لە 
كامێرا دەترسن، لەبەرئەوەی كامێرا ئەوانە هەتك دەكات و ئاشكرایان 
دەكات، كامێ������را رووتی������ان دەكاتەوە، بەڵام كێ ئ������ەوە قبوڵ دەكات 
هەموو دوژمنی كامێرانە هەر لە دەوڵەتەوە بگرە تا تیرۆریس������تان. 
ئەمەری������كاش تەنها رێگە بە بەرهەمهێن������ەرو دەرهێنەرو وێنەگری 
خۆیان دەدەن جوڵە بكەن، هەموو شتێكیش بۆ ئێمە قەدەغەیە، راستە 
ئازادی هەیە بەڵام ئازادی هەموو ش������تێك نییە بۆ بەرهەمهێنانی 

فیلم.
ئەمەریكا توانی نموونە ئەفسانەییەكانی خۆی دروست بكات بۆ 
دەستبەسەردا گرتنی جیهان لەرێگەی چەند كەسایەتی سینەمایی 
و سیاس������ەتمەداری ئەمەریكی و ئەوروپی، توانی عەرەب بكات بە 
تیرۆرست هەروەها ئیسلامیش بكات بە تیرۆرست و ئەمەش نیوەی 
راس������تییەكەیە، بەڵام فیلمی س������ینەمایی ئەمەریكی تەواوكەری 
نی������وەی بی������ری سیاس������ەتمەداری ئەمەریكی و س������ەرمایەداری 
وەحشییە، سینەما یەكێك لە گرنگترین گرتوخانەكانی كاریگەری 
بیركردنەوەیە، بەڵام حكومەت������ی عێراقی و حكومەتە عەرەبییەكان 

هەست بەمە شتە دەكات؟ بڕواناكەم!!.
* وای نابینی كە لە فیس������تیڤاڵە جیهانیی������ەكان موجامەلەی 
فیلمە عێراقییەكان دەكرێت، و ئەو فیستیڤاڵانە دەیانەوێت بڵێن كە 

لە دوای روخانی سەدام سینەما لە عێراق پێشكەوتووە؟
- راس������تییەكە ئەوەیە كە فیس������تیڤاڵە جیهانی و هەرێمییەكان 
ئێستا هەست بەوە دەكەن كە زۆر پێویستیان بە نمایشكردنی فیلمی 
عێ������راق هەیە، لەبەرئەوەی گۆرەپانی عێراقی س������ەبارەت بە روداوە 
جیهانی و داب و نەریتە سەیرو سەمەرەكان و كەشەكان ستەمكارە، 
هەروەها ئەمە بڕێكی زۆرە لە گۆڕە بە كۆمەڵەكان و ئەفس������انەی 
چیرۆكەكان كەوا مرۆڤی عێراقی بەدەس������تییەوە دەناڵێنێت و پێوەی 
گیرۆدەیە، ئەو ش������تانە وای لە فیستیڤاڵەكان كردووە بەدوای هەر 
ماددەیەكی وێنەیی لە عێراق بگەڕێت، ئەمەش چ فیلم یان هەواڵ 
یان هەر ش������تێكی دیكە بێت. س������ەبارەت ب������ەوەی كە موجامەلەی 
فیلم������ە عێراقییەكان بكرێ������ت من پێم وانییە وابێ������ت، لەبەرئەوەی 
فیلمی عێراقی خەڵاتی وەرنەگرت������ووە، ئەمەش مانای ئەوەیە كە 
فیلمەكان دەتوانێت بچێتە فیستیڤاڵەكان و نمایشیش بكرێت، بەڵام 
ناتوانێت خەڵات لەگەڵ خۆی بێنیتەوە. بە هەر حاڵ فیستیڤاڵەكان 
لەلای������ەن كۆمەڵەیەكی كەمەوە لە كارمەندان و پش������كێنەرانی فیلم 
بەڕێوەدەچێت، پێم وانییەش هەموویان بخرێنە بازنەی موجامەلەوە، 
دەبێت دان بەوەش بنێت ك������ە كۆمەڵێك فیلم لە دوای رزگاركردنی 
عێراق بەرهەمهاتوونە و شایس������تەی ئ������ەوەن ببیندرێن و خەڵاتیش 

وەربگرن.
*چۆن دەڕوانیتە ئەزموونی سینەمایی لە هەرێمی كوردستان؟ 
ئەگ������ەر بێین و بەراوردێ������ك بكەین لە نێوان س������ینەمای عێراق و 

سینەمای كوردس������تان، بەتایبەتیش كە هەریەكەیان بە ئەزمونێكی 
جیاوازدا تێپەڕیووە؟

- پێموایە دەبێت گەلی كورد پش������ت بە س������ینەماوە ببەستێت بۆ 
گەیاندنی ئەو زوڵم و زۆرداری������ەی كە دژی كراوە، بەتایبەتی دژ 
بەوان و بە گش������تی دژ بە عێراق، دەبێ������ت رای خۆی دەربڕێت و 
دوربكەوێتەوە لە چوارچیوەی ناس������یۆنالیزمی، لەبەرئەوەی گەلی 
كورد خاوەن چیرۆكی تراژیدی زۆرە، داوا لە سەركردایەتی كورد لە 
عێراق دەكەم كە پش������ت بە سینەما ببەستێت وەك وتەبێژی فەرمی 
بۆ گەلی كوردی و بۆ ئەوەی س������ینەما بكات������ە بەڵگەنامەیەكی 

مێژوو بۆ ئەوە.
س������ەبارەت بە سینەمای كوردی ناتوانین بڵێین كە سینەمایەكی 
كوردی عێراقی هەیە، ئەگەر نەتوانین بڵێین س������ینەمای عێراقی 
هەی������ە چۆن دەتوانین بڵێین س������ینەمایەكی كوردی عێراقی هەیە؟ 
بەڵام س������ینەماكاری كورد هەیە لەسەر ئاستی داهێنانی جیهانی، 
بەڵام ئەوە لە ئێران و توركیا هەیەو ئەو سینەماكارانەش داهێنانیان 
ك������رد لەبەرئ������ەوی لە ئێ������ران و توركی������ا بنەمای دروس������تكردنی 
سینەماییەكی تایبەت هەیە، بەڵام لە عێراق ئەزموونی تاكی هەیە 
و توانای زۆر بەهێزیش هەیە ئەمەش چ لە كوردستان چ لە عێراق 
بەش������ێوەیەكی گش������تی، بۆ نموونە كە فیلمێكی "بەهمەن قوبادی" 
دەبینی هەست دەكەیت كە هیوایەكی گەورە بۆ سینەماكارانی كورد 
هەیە لەس������ەر ئاستی جیهان، بەڵام وەك دیارە سینەما لە كوردستان 
گرنگییەكی گ������ەورەی پێدەدرێت لەلایەن هونەرمەندە كوردەكانەوە، 
ئەمەش لە چەندین فیلم بەرچاو دەكەوێت، كە لەو چەند س������اڵەی 
دوایی بەرهەمهاتووە و چۆتە فیستیڤاڵەكان و چەندین خەلاتیشیان 
بەدەس������تهێناوە، دەبینین ئەمەش زیاتر دەبێ������ت بەتایبەتی لەدوای 
رووخانی دیكتاتۆریەت لە بەغدا، دەبینین لە كوردس������تان كۆمەڵێك 
فیل������م بەرهەمهاتوونە و ژمارەیان زیاترە لەو فیلمانەی كە لە بەغدا 
بەرهەمهات������ووە، هیوا خوازم ئەم تەوژمە كە ل������ە بەرز بوونەوەدایە 
بەردەوام بێت بۆ بەرهەمهێنانی فیلم و داوا لە وەزارەتی رۆشنبیری 
لە هەرێمی كوردس������تان دەك������ەم بۆ ئەوەی دەس������تی یارمەتی بۆ 

دەرهێنەرە كوردەكان درێژ بكات بۆ بەرهەمهێنانی فیلم.

بیۆگرافیا:
 )جەم������ال ئەمین( س������اڵی 1958 لە بەغ������دا لەدایكبووە، 
س������اڵی 1981 دبلۆمی لە دەرهێنانی سینەمایی لە پەیمانگای 
هونەرە جوانەكانی بەغدا بەدەس������تهێناوە، ساڵی 2000 خولێكی 
ل������ە هونەری مۆنتاژ لە رێگەی كۆمپیوتەر قوتابخانەی فیلمی 
دەنیماركیی������ە بینیووە، چەندی������ن كاری تەلەفزیۆنی و ریكلام و 
فیلمی دیكۆمێنتی كردووە، وەك ئەكتەر رۆڵی لەچەندین فیلمی 
عەرەب������ی بینیووە، خەڵاتی زیوینی لە فیس������تیڤاڵی نێودەوڵەتی 
رادی������ۆو تەلەفزیۆنی قاهیرە لە س������اڵی 1997 بەدەس������تێهناوە، 
ئەندامی س������ەندیكای هونەرمەندانی عێراقە، ئەندامی فەخری 
یانەی س������ینەمای عێراقییە، ئەندامی یەكێت������ی دەرهێنەرانی 
دانیماركییەكانە، ئەندامی یەكێتی رۆژنامەنووسانی دەنیماركە، 
لەو ماوەی كە لە دەنیمارك ژیانی بەسەر بردووە چەندین فیلمی 
بەرهەمهێن������اوە، جگە لەوەی كە پێش������تر وەك دەرهێنەر چەندین 

فیلمی هەبووە.

لە عێراق هەموو دوژمنی 
كامیران لە دەوڵەتەوە بگرە 
تا تیرۆرستان

 

داوا لە وەزارەتی رۆشنبیری 
هەرێمی كوردستان دەكەم بۆ 
ئەوەی دەستی یارمەتی بۆ 
دەرهێنەرە كوردەكان درێژ 
بكات بۆ بەرهەمهێنانی فیلم

ئەڤــــریل لاڤـــــین:

دەنگ پێویستی بە مەشقی بەردەوام هەیە
ئەڤری������ل لاڤین كچ������ە گۆرانیبێژی پۆپ و رۆك و تێكس������ت 
نووسی گۆرانییەكان كە كەنەدییە، بەڵام بە رەچەڵەك فەرەنسییە 
پاڵێوراوە بۆ هەش������ت خەڵاتی گرامی و حەوت خەڵاتی جۆنۆی 
بەدەستهێناوە، بە یەكێك لە سەركەوتووترین و بەناوبانگترین كچە 
گۆرانیبێژەكان دادەنرێت، چونكە ش������ێوازی مۆس������یقا و گۆرانی 
گوتن������ی جیاوازە و زیات������ر یاخی بوونی پێوە دی������ارە، گۆڤاری 
)ه������ەرزەكاران – جەس������ت فۆرتیین(ی ئەمریك������ی دیمانەیەكی 

لەگەڵدا ساز كردووە لێرە پوختەكەی بڵاودەكەینەوە.
* تۆ رەخنەت لە زۆر گۆرانیبێژان گرتووە،چونكە بە شێوەی 
پ������لای باك لی ئاهەنگەكاندا گۆرانیی������ان گوتووە، تۆ خۆت ئەم 

شێوازەت بەكارنەهێناوە؟
- نەخێر من هیچ كاتێك بیریش������م لەم شێوازە نەكردۆتەوە، من 
راستەوخۆ لە ئاهەنگەكاندا گۆرانی دەلێم و تەنانەت یەك جاریش 
بە پلای ب������اك گۆرانیم نەگوتووە، من بۆی������ە گۆرانیم گوتووە، 
چونكە دەنگم خۆشە و گۆرانیم خۆش دەوێت و دەمەوێ گۆرانی 
بڵێم، زۆر جار لە كاتی دابەش������كردنی خەڵاتەكان دەبینم هەندێك 
كەس بە ش������ێوەی پلای باك گۆرانی دەڵێن و خەڵات وەردەگرن، 
بەڵام م������ن پێموایە ئەمە یەكس������انی نیی������ە، بەتایبەتی بۆ ئەو 
كەس������انەی كە بەهرەدارن و تووشی نائومێدی دەبم و بە كارێكی 

شەرمەزاری دەزانم.
* چی دەكەی بۆ ئەوەی پارێزگاری لە دەنگت بكەی؟

- م������ن زۆر بە جددی كار دەك������ەم و رۆژانە بۆ ماوەی یەك 
كاتژمێر و نیو گۆرانی دەڵێم، پێویس������تە پارێزگاری لە دەنگی 

خۆم بكەم و پەرەی پێبدەم ئەمەش مەش������قێكی زۆری پێویستە، 
زۆر هاوڕێم هەیە كە لە تیپەكانی دیكەن ئێمە بە یەكەوە مەش������ق 
دەكەین، بۆیە پێویس������تە شوێنی خەوتن و دانیشتنمان تا رادەیەك 
جیاواز بێت بە جۆرێك كە لە ئامێرەكانی س������اردكردنەوە و گەرم 
كردنەوە دوور بكەوینەوە و زۆر قسە كردنیش زیان بە دەنگی ئێمە 
دەگەیەنێت، من ش������انازی بەو كارانەوە دەكەم كە بۆ پاراس������تنی 

دەنگی خۆم ئەنجامیان دەدەم.
* گۆرانی)دۆن������ت تێڵ م������ی( چ پەیامێكی تایبەتی هەیە 

بۆ هەرزەكاران؟
- تەمەنم 17 س������اڵان بوو كاتێك ئەو گۆرانییەم نووس������ی و 
ئ������ەو كات خوێندنی ناوەندیم تەواو كردب������وو، بۆیە بە بیرۆكەی 
هەرزەكارێك گۆرانییەكەك نووسیوە، لەم رۆژگارەدا كچان رۆژانە 
دووچ������اری فش������ارێكی زۆر دەبنەوە و، من زۆر خۆش������حاڵم كە 
توانیوم������ە ئەم گۆرانییە لە گش������ت ئاهەنگەكاندا بڵێم و كاتێك 

دەیڵێم بە جەماوەر دەڵێم ئەمە گۆرانی كچە بە هێزەكانە.
* كاردانەوەی جەماوەر بۆ ئەو گۆرانییە چۆن بوو؟

- زۆر ل������ە دایكان ئەم گۆرانییەیان بە دڵ بوو و پێیان گوتم) 
زۆر سوپاس������ت دەكەین، چونكە تۆ وەك برێنی س������پێرز نیت( یان 
هەندێكی دیكەیان پێم دەڵێن) زۆر سوپاس،چونكە تۆ پێشەنگێكی 
زۆر ب������اش و نموونەی بۆ كچەكانمان، ئێمە زۆر دڵخۆش������ین كە 
كچەكانمان گ������وێ لە گۆرانییەكانی ت������ۆ دەگرن( ئەمەش بۆ 
من مایەی س������ەربەرزییە و كاتێك گوێم لێیان دەبێت هەس������ت بە 

دڵخۆشییەكی زۆر دەكەم.
* ئەی هەستت چۆن بوو كە بینیت زۆر لە كچەكان تەقلیدی 

تۆ دەكەن لە پۆشینی جلوبەرگ بەتایبەتی بۆینباخ؟
- من یەكەم كەس نیم كە بۆینباخ دەبەس������تم، بەڵام كاتێم پێی 
دەركەوتم زۆرم پێ س������ەیر بوو كە بینیم زۆر لە كچەكان هەمان 

شێوەی بۆینباخیان بەستووە.
* ئەی بۆچی وازت لە بەستنی ئەم جۆرە بۆینباخانە هێنا؟
- بۆ تۆ پێت وایە من تا هەتایە ئەم جۆرە بۆینباخانە دەبەستم، 
ب������ەڵام كارێكی جوانە ك������ە دەبینم جەماوەر تەقلیدی ئەس������تێرە 

خۆشەویستەكانیان دەكەن لە پۆشینی جلوبەرگ.

